
З А П И С Н И К

Од Триесеттата седница на
Советот на Општина Гази Баба,
одржана на 29.10.2019 година

Седницата започна во 11,40 часот.

Седницата ја отвори и со неа раководеше Претседателот на Советот на
Општина Гази Баба - Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот на седницата присуствуваа: Градоначалникот на
Општина Гази Баба, претставници од општинската администрација и претставници
на подносители на материјали предмет на расправа и одлучување пред советот.

Пополнетиот евидентен лист е доказ за присуството на член на Советот на
седницата во тековниот месец.

**********
По Нацрт - Записникот од Дваесет и деветтата седница на Советот на

Општина Гази Баба:

Советот го усвои Записникот од Дваесет и деветтата седница на Советот на
Општина Гази Баба, со 27 гласа ''ЗА''.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на седницата на Советот го предложи дневниот ред кој е
доставен со решението за свикување на седницата.

Предлози за дополнување на предложениот дневен ред:

Согласно извештајот од седницата на комисијата за култура, спорт и
рекреација, бр.09-4457/2 од 28.10.2019 година, се предложи дневниот ред да биде
дополнет со следната точка:

14.Предлог - Програма за изменување на Програмата за спорт на Општина Гази
Баба за 2019 година.

Предлогот за дополнување на предложениот дневен ред со точката ''14'' беше
ставен на гласање и усвоен со 27 гласа ''ЗА''.

Претседателот на Советот констатираше дека точката ''14'' е составен дел на
предложениот дневен ред.

Предлози за изменување на предложениот дневен ред:

Член на Совет - Андреа Најденовски (коалиција ''За подобра Македонија''):

Во име на советничката група на Коалицијата ''За подобра Македонија''
предложи точката ''13'' - ''Предлог - Одлука за донесување на Детален урбанистички
план за Градска четврт СИ 08, Блок 03, Општина Гази Баба - Скопје'' да се симне од
предложениот дневен ред.

Образложение на причините:

Постоење на дилеми кај советничката група по однос на одредени прашања
поврзани со предложениот ДУП.

Член на Совет - Дејан Димитровски (коалиција предводена од СДСМ):

Поради енормното загадување на воздухот повторно како и на 29-тата
седница на советот, побара одржување на посебна седница на Советот на Општина
Гази Баба со единствена точка на дневен ред - заштита на животната средина во
Општина Гази Баба. Во понатамошниот тек на дискусијата изрази резерва по однос
на причините поради кои се предлага симнување на точка 13 од предложенит
дневен ред, а на претходната седница беа донесени измените и дополнувањата на
ДУП за Скопски саем.

Претседател на Совет -Тони Бојковски:

Истакна дека претходно донесените измени и дополнување на ДУП кај
Скопски саем немаат никаква врска со Предлог-ДУП предмет на расправа на оваа
седница, чие симнување од предложениот дневен ред се предлага.

Градоначалник на Општина Гази Баба - Борис Георгиевски:
Истакна дека е неспорно правото да се предлагаат изменувања и

дополнувања на предложениот дневен ред, но причините кои се наведуваат за
симнување на точката 13 не се аргументирани и од тие причини ќе ги примени сите
расположливи средства во согласност со материјалниот закон. На овој начин се
праќа лоша порака до потенцијалните инвеститори. Притоа истакна дека советот
имал доволно време претходно да се запознае со содржината на предложениот
ДУП. Како предлагач не се согласи со предлогот за симнување на точката од
предложениот дневен ред.

Претседател на Совет -Тони Бојковски:

Истакна дека некои работи не треба да се премолчуваат. Советничката група
на ВМРО-ДПМНЕ и коалицијата ''За подобра Македонија'' стои цврсто на ставот дека
не се почитува тоа што претходно е разговарано со Градоначалникот. Се усвојуваат
планови каде постојат очигледни бесправни градби и нема никаков приход по основ
на комуналии. На пример објектот кај Електроелемент, класичен бесправен објект и
приход од комуналии во општината - ''нула'' а основна обврска на советниците е да
се грижат за приходната страна на општината како што се меѓудругото и приходите
од комуналии. Неможе дежурен виновник постојано да биде советничката група на
ВМРО-ДПМНЕ и коалицијата ''За подобра Македонија'' за лошите состојби во
општината.

Член на Совет - Андреа Најденовски (коалиција ''За подобра Македонија''):

Упати процедурални забелешки до Претседателот на Советот, односно кога
се предлага изменување или дополнување на дневен ред, веднаш без расправа тој
предлог треба да се стави на гласање.

Член на Совет - Зоран Стојанов (коалиција предводена од СДСМ):

Укажа дека постапката за донесување на планска документација нема
апсолутно никаква поврзаност со постапки за постоење на бесправни градби.
Обврска на советот е да носи планска документација.

Член на Совет - Андреа Најденовски (коалиција ''За подобра Македонија''):

Со поддршка од 5 советници побара пауза од 10 минути.

Претседател на Совет -Тони Бојковски:

Констатираше дека се исполнети се условите во согласност со Деловникот и
даде пауза од 10 минути.

По паузата.

Во понатамошниот тек на расправата учествуваа: Претседателот на совет -
Тони Бојковски и членовите на Советот - Зоран Стојанов (коалиција предводена од
СДСМ), Дејан Димитровски (коалиција предводена од СДСМ), д-р Сашо Кутлешовски
(коалиција ''За подобра Македонија''), Александар Трајковски (коалиција ''За подобра
Македонија'') и м-р Мартин Ристов (коалиција предводена од СДСМ).

Претседател на Совет -Тони Бојковски:

Пред ставање на предлогот за симнување на точка 13 од предложениот
дневен ред на гласање, укажа на одредбите од член 39 став (1) од ЗПУП, каде е
наведено следното:

''Градоначалникот на општината, општината во Градот Скопје и Градот Скопје
е должен најдоцна три работни дена по добивање на согласноста од член 38 став (2)
на овој закон, а доколку не е издадена согласност и не е доставено известување за
констатирани недостатоци на урбанистичкиот план, по истекот на рокот за издавање
на согласност утврден во член 38 став (2) на овој закон, да го достави предлогот на
планот во електронска форма преку информацискиот систем е-урбанизам, до
Советот на општината, општината во Градот Скопје и Градот Скопје а претседателот
на Советот е должен предлогот на планот да го стави на првата наредна седница на
Советот, а Советот е должен да одлучи по истиот на истата седница.''

Предлогот за изменување на предложенот дневен ред со симнување на
точката ''13'' беше ставен на гласање и усвоен со 15 гласа ''ЗА'', 8 гласа ''ПРОТИВ''
и 1 глас ''ВОЗДРЖАН''.

Претседателот на Советот констатираше дека точката ''13'' е симната од
предложениот дневен ред, а точката ''14'' ќе бидат разгледувана како точка ''13''.

Коментар од стручната служба:

Пред утврдувањето на дневниот ред, му беше даден збор на Симеон
Петрушевски татко на Кирил Петрушевски - загинат припадник на МВР во 2000-та
година, кој го образложи поднесеното барање до Советот на Општина Гази Баба за
промена на називот на улицата ''Боривое Милошевски'' во населеното место Маџари
во улица ''Кирил Петрушевски''.

По укажување од Претседателот на Советот и Градоначалникот за исклучива
надлежност на Град Скопје во постапки за промена на називи на улици во Град
Скопје, Градоначалникот зеде обврска за процесуирање на ова и на други барања
од семејствата на загинати бранители од Општина Гази Баба до надлежниот орган -
Град Скопје, веднаш по завршувањето на седницата на советот.

Претседател на Совет - Тони Бојковски:

Даде пауза од 5 минути (по сопствена оцена).

По паузата.

За работата на седницата со 27 гласа ''ЗА'' беше усвоен следниот:

Д  Н  Е  В  Е  Н    Р  Е  Д

1. Расправа и одлучување по предлог за одржување на посебна седница на
Советот на Општина Гази Баба за поставување на советнички прашања,
бр.09-4356/1 од 17.10.2019 година, поднесен од Претседател на Совет на
Општина Гази Баба;

2. Предлог - Одлука за давање согласност на Одлуката за усвојување на
тримесечниот финансиски извештај за работа и резултатите од работењето
на ЈКП ''Гази Баба - 2007'' - Скопје, за третото тримесечје од 2019 година;

3. Предлог - Одлука за давање согласност за зголемување на капацитетот и
отворање на две воспитни групи, во објектот ''Морковче'' на ЈУДГ ''25 Мај'' -
Општина Гази Баба - Скопје;

4. Предлог - Одлука за измена на распоредот на средствата во Буџетот на
Општина Гази Баба за 2019 година;

5. Предлог - Одлука за давање претходна согласност за планирање на
финансиски средства за закупнина, во Буџетот на Општина Гази Баба за 2020
година;

6. Предлог - Одлука за воспоставување на соработка помеѓу Општина Гази Баба
и Град Скопје за обележување и поставување на сообраќајна сигнализација
на улица ''Алија Авдовиќ'';

7. Предлог - Одлука за престанување на важење на Планот на програми за
развој на Општина Гази Баба - за изградба на спортски центар Црешево -
Стајковци;

8. Предлог - План за изменување на Планот на програми за развој на Општина
Гази Баба - за изградба на системи за одведување и пречистување на
отпадни води за нaселено место Јурумлери;

9. Предлог - План за изменување на Планот на програми за развој на Општина
Гази Баба - за изградба на топловодни инсталации во населените места
Триангла и Хиподром;

10.Предлог - План за изменување на Планот на програми за развој на Општина
Гази Баба - за изградба на монтажен паркинг во населено место Автокоманда;

11.Предлог - План за изменување на Планот на програми за развој на Општина
Гази Баба - за изградба на други објекти (капитални расходи) во населено
место Автокоманда - монтажен паркинг кај плоштадот;

12.Предлог - Одлука за донесување на Урбанистички план за село Гоце Делчев,
Општина Гази Баба - Скопје; и

13.Предлог - Програма за изменување на Програмата за спорт на Општина Гази
Баба за 2019 година.

ПРВА ТОЧКА: Расправа и одлучување по предлог за одржување на
посебна седница на Советот на Општина Гази Баба за поставување на
советнички прашања, бр.09-4356/1 од 17.10.2019 година, поднесен од
Претседател на Совет на Општина Гази Баба.

Претседателот на советот го образложи предлогот за одржување на посебна
седница на Советот на Општина Гази Баба за поставување на советнички прашања,
бр.09-4356/1 од 17.10.2019 година.

Претседателот на Советот отвори расправа по точката, никој не се јави за
збор, ја заклучи расправата и истата ја стави на гласање.

Советот го усвои предлог за одржување на посебна седница на Советот на
Општина Гази Баба за поставување на советнички прашања, бр.09-4356/1 од
17.10.2019 година, поднесен од Претседател на Совет на Општина Гази Баба, со 25
гласа ''ЗА''.

ВТОРА ТОЧКА: Предлог - Одлука за давање согласност на Одлуката за
усвојување на тримесечниот финансиски извештај за работа и резултатите од
работењето на ЈКП ''Гази Баба - 2007'' - Скопје, за третото тримесечје од 2019
година.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 28.10.2019 година.

Претседателот на комисијата за урбанизам, комунални работи, сообраќај и
заштита на животната средина - Андреа Најденовски, поднесе извештај од
седницата одржана на 28.10.2019 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Истакна дека како советничка група немаа забелешки на работењето на
претпријатието, но упати прашање до в.д. директорот на јавното комунално
претпријатие за присуството на вработеното лице Петар Петковски на прес
конференција на СДСМ на 17.10.2019 година во утринските часови во тек на работно
време. Која е неговата функција во претријатието и дали бил на работа тој ден ?.

в.д директор на ЈКП ''Гази Баба - 2007'' - Скопје - Влатко Митовски:

Образложи дека лицето Петар Петковски е вработен во претпријатието на
позиција - советник за безбедност при работа. Истиот бил присутен на прес
конференцијата на СДСМ по завршување на работното време, односно по 16 часот.
Во однос на тримесечниот извештај истакна дека салдото на претпријатието не è на
задоволително ниво а поради односот на советот, вработените два месеци доцнеа
со плати и истовремено упати замолница во иднина во интерес на вработените да
нема опструкции.

Член на Совет - Александар Трајковски (коалиција ''За подобра Македонија''):

Истакна дека е очигледно е дека неможе да се докаже дали посоченото лице
вработено во претпријатието било или не било на прес конференција на политичка
партија во тек на работно време, но во иднина мора да се внимава на имиџот на
претријатието. Во однос на забелешките за работата на советотот, истакна дека не
по вина на советот донесениот ребаланс на буџетот поради техничка грешка не бил
вчитан во министерство за финансии, па мораше повторно истиот да се донесе на
следна седница на совет.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност на Одлуката за усвојување
на тримесечниот финансиски извештај за работа и резултатите од работењето на
ЈКП ''Гази Баба - 2007'' - Скопје, за третото тримесечје од 2019 година, со 27 гласа
''ЗА''.

ТРЕТА ТОЧКА: Предлог - Одлука за давање согласност за зголемување
на капацитетот и отворање на две воспитни групи, во објектот ''Морковче'' на
ЈУДГ ''25 Мај'' - Општина Гази Баба - Скопје.

Претседателот на комисијата за општествени дејности - Дијана Илиевска,
поднесе извештај од седницата одржана на 28.10.2019 година.

Претседателот на Советот отвори претрес по точката.

Член на Совет - м-р Живко Белчев (коалиција ''За подобра Македонија''):

Го поздрави ангажманот на директорката и ја охрабри и во иднина да
предлага одлуки од ваков карактер.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање согласност за зголемување на
капацитетот и отворање на две воспитни групи, во објектот ''Морковче'' на ЈУДГ ''25
Мај'' - Општина Гази Баба - Скопје, со 26 гласа ''ЗА''.

ЧЕТВРТА ТОЧКА: Предлог - Одлука за измена на распоредот на
средствата во Буџетот на Општина Гази Баба за 2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за измена на распоредот на средствата во
Буџетот на Општина Гази Баба за 2019 година, со 27 гласа ''ЗА''.

ПЕТТА ТОЧКА: Предлог - Одлука за давање претходна согласност за
планирање на финансиски средства за закупнина, во Буџетот на Општина Гази
Баба за 2020 година.

Претседателот на Советот отвори претрес по точката.

Член на Совет - м-р Живко Белчев (коалиција ''За подобра Македонија''):

Даде краток осврт по однос на Предлог-Одлуката и истакна дека во самиот
текст во член 5 има обврска за Градоначалникот да го информира советот за самиот
тек на постапката. На 26-тата седница беше донесена Одлука за давање согласност
на Одлуката за склучување на договор за обезбедување на комунални услуги за
водоснабдување и канализација, помеѓу Општина Гази Баба и ЈКП ''Гази Баба -
2007'' - Скопје, но сеуште не е доставен на увид склученот договор. Советот мора да
има постојан увид.

Член на Совет - Благе Данев (коалиција ''За подобра Македонија''):

Упати прашање како ќе се регулира користењето на просториите на
политичките партии кои во овој момент користат простории ?.

Член на Совет - д-р Сашо Кутлешовски (коалиција ''За подобра Македонија''):

Упати прашање дали веќе се знае каде би била сместена општинската
администрација со оглед на тоа дека ќе има финансиски импликации во буџетот за
следната година по основ на исплата на средства за закупнина ?.

Градоначалник на Општина Гази Баба - Борис Георгиевски:
Даде образложение и истакна дека постапката за оттуѓување на земјиштето

на кое ќе се гради новата административна зграда на општината е во тек а јавното
наддавање е закажано за 29 ноември. Во месец декември се планира комплетно
преселување на администрацијата во простории кои би биле прифатливи по
локација, по површина и по износ на закупнина. Досега се разгледуваат неколку
опции како локации. Тоа е зградата отспротива на игралиштето во средното
училиште Панче Арсовски во населба Автокоманда, втората локација е просториите
на поранешна Славија до Бриколаж а третата е во просториите на ФОН. Како опција
за користење на простории за потребите на политичките партии ги предложи
просториите во поранешната зграда на ООУ Вера Јоциќ - Скопје. Во понатамошниот
тек на дискусијата подетално ги образложи и останатите аспекти на процесот во
целина.

Претседател на Совет - Тони Бојковски:

Упати посебен апел да се внимава на просторните услови во кои времено ќе
биде сместена општинската администрација и советот, кои секако треба да бидат
беспрекорно опремени и во насока на непречено извршување на работните обврски.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за давање претходна согласност за планирање на
финансиски средства за закупнина, во Буџетот на Општина Гази Баба за 2020
година, со 26 гласа ''ЗА''.

ШЕСТА ТОЧКА: Предлог - Одлука за воспоставување на соработка
помеѓу Општина Гази Баба и Град Скопје за обележување и поставување на
сообраќајна сигнализација на улица ''Алија Авдовиќ''.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за воспоставување на соработка помеѓу Општина
Гази Баба и Град Скопје за обележување и поставување на сообраќајна
сигнализација на улица ''Алија Авдовиќ'', со 27 гласа ''ЗА''.

СЕДМА ТОЧКА: Предлог - Одлука за престанување на важење на Планот
на програми за развој на Општина Гази Баба - за изградба на спортски центар
Црешево - Стајковци.

Претседателот на комисијата за локален економски развој - м-р Мартин
Ристов, поднесе извештај од седницата одржана на 28.10.2019 година.

Коментар од стручната служба:

На излагањето во врска со извештајот претходеше упатена забелешка за
недобиен одговор по однос на претходно поставеното прашање со кои се побара
причината поради која се предложи и усвои симнување на точката 13 од
предложениот дневен ред.

Член на Совет - Александар Трајковски (коалиција ''За подобра Македонија''):

Со поддршка од 5 советници побара пауза од 30 минути.

Претседател на Совет -Тони Бојковски:

Констатираше дека се исполнети условите во согласност со Деловникот и
даде пауза од 30 минути.

По паузата.

Претседателот на Советот отвори претрес по точката.

Член на Совет - Дијана Илиевска (коалиција ''За подобра Македонија''):

Истакна дека и покрај тоа што постојат и други приоритети, овој план на
програми за развој нема потреба да престане да важи.

Градоначалник на Општина Гази Баба - Борис Георгиевски:
Ги образложи причините поради кои се предлага оваа Предлог-Одлука и

истакна дека реализацијата на овој проект нема да запре. Тој проект се работи, но
се со цел да се ослободат средствата за други намени, се предлага оваа Предлог-
Одлука. Како што е сега предвидено се работи за средства кои неможат навремено
да се искористат за таа намена а неможат да се искористат и за проекти кои веќе се
во тек на реализација. Спортско-рекреативниот центар ќе се изгради во секој случај.

Претседател на Совет -Тони Бојковски:

Укажа дека насловот на Предлог-Одлуката е сосема јасен и е во насока на
ставање вон сила на овој план на програми за развој, што е соема различно од
изменување на постоечки план како што се практикува со останатите планови на
програми за развој. Одговорноста за неискористување на средствата е кај
Градоначалникот на општината. Очигледно е дека нема никаква желба во насока на
реализација на овој проект а ниту пак се повикани сопствениците на земјиштето на
кое се планира СРЦ да се поразговара околу експропријација на земјиштето.

Член на Совет - Андреа Најденовски (коалиција ''За подобра Македонија''):

Укажа дека доколку имало желба во насока на реализација, барем досега во
изминатите две години ќе се изготвела проектната документација и истакна дека
советничката група на коалицијата ''За подобра Македонија'' нема да ја поддржи
оваа Предлог-Одлука.

Градоначалник на Општина Гази Баба - Борис Георгиевски:
Ја повтори претходната дискусија и истакна дека нема откажување од

реализацијата на овој проект и побара правно мислење околу формулацијата и
текстот на предложениот материјал.

Член на Совет - Андреа Најденовски (коалиција ''За подобра Македонија''):

Истакна дека дневниот ред неможе да се промени од причина што истиот веќе
е утврден. Нема можност да се вметне нова точка.

Член на Совет - Александар Трајковски (коалиција ''За подобра Македонија''):

Упати предлог до Градоначалникот да постапи согласно член 168 од
Деловникот и во својство на предлагач оваа точка да ја повлече од дневнииот ред.

Претставник од општинската администрација - Сашо Трајков:

Истакна дека согласно законот сите измени во развојните програми потребно
е да се донесат до 31 октомври. Доколу советот цени дека треба оваа развојна
програма треба да остане, потребно е на оваа седница тоа да се стори.

Претставник од општинската администрација - Васко Апостоловски:

Даде правно толкување на употребената терминологија и начинот на кој може
да се измени и насловот и текстот а тоа е исклучиво и само преку амандманска
интервенција, за кое е потребно време за да може да се подготви.

Претседател на Совет - Тони Бојковски:

Даде пауза од 15 минути (по сопствена оцена).

По паузата.

Претседател на Совет -Тони Бојковски:

Го извести Советот дека по однос на оваа точка е поднесен 1  (еден)
амандман, и тоа амандман бр.08-4554/1 од 29.10.2019 година, поднесен од
Градоначалникот на Општина Гази Баба и ја започна амандманската расправа.

АМАНДМАНСКА РАСПРАВА

А М А Н Д М А Н
(бр.08-4554/1 од 29.10.2019 година)

Претседателот на Советот го покани предлагачот да го образложи
поднесениот амандман.

Градоначалник на Општина Гази Баба - Борис Георгиевски:
Го образложи предложениот амандман, и истакна дека се интервенира во

насловот и текстот на Предлог-Одлуката за престанување на важење на Планот на
програми за развој на Општина Гази Баба - за изградба на спортски центар Црешево
- Стајковци, односно насловот се менува и гласи: Предлог-План за изменување на
Планот на програми за развој на Општина Гази Баба - за изградба на спортски
центар Црешево - Стајковци, со соодветни измени и во текстот.

Претседателот на Советот отвори претрес по поднесениот амандман, никој не
се јави за збор, го заклучи претресот по поднесениот амандман и истиот го стави на
гласање.

Советот го усвои амандманот бр.08-4554/1 од 29.10.2019 година, со 25 гласа
''ЗА'' со што амандманот стана составен дел на Предлог-Одлуката.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Планот за изменување на  Планот на програми за развој на
Општина Гази Баба - за изградба на спортски центар Црешево - Стајковци, со 25
гласа ''ЗА''.

ОСМА ТОЧКА: Предлог - План за изменување на Планот на програми за
развој на Општина Гази Баба - за изградба на системи за одведување и
пречистување на отпадни води за нaселено место Јурумлери.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Планот за изменување на Планот на програми за развој на
Општина Гази Баба - за изградба на системи за одведување и пречистување на
отпадни води за нaселено место Јурумлери, со 25 гласа ''ЗА''.

ДЕВЕТА ТОЧКА: Предлог - План за изменување на Планот на програми за
развој на Општина Гази Баба - за изградба на топловодни инсталации во
населените места Триангла и Хиподром.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Планот за изменување на Планот на програми за развој на
Општина Гази Баба - за изградба на топловодни инсталации во населените места
Триангла и Хиподром, со 25 гласа ''ЗА''.

ДЕСЕТА ТОЧКА: Предлог - План за изменување на Планот на програми за
развој на Општина Гази Баба - за изградба на монтажен паркинг во населено
место Автокоманда.

Претседателот на Советот отвори претрес по точката.

Член на Совет - Андреа Најденовски (коалиција ''За подобра Македонија''):

Упати прашање до Градоначалникот, кога ќе биде готов првиот монтажен
пакринг во населбата Автокоманда ?.

Градоначалник на Општина Гази Баба - Борис Георгиевски:

Образложи дека постои желба но потребен е основен ревидиран проект.
Основниот проект се подготвува и се надеваме дека во првата половина од
наредната година ќе биде готов првиот паркинг. Има одредени идеи за улица
Габреш да се изградат подземни паркинзи, но за тоа се потребни посебни постапки и
дозволи.

Претседател на Совет - Тони Бојковски:

Истакна дека за потсетување треба да се напомене дека и претходно се
градеа паркинзи во населба Автокоманда. Монтажните паркинзи чинат многу пари,
околу 20.000.000,00 денари чини еден кој е со капацитет од околу 50 - 60 возила.
Проблемот во населбата Автокоманда неможе да се реши само со монтажни
паркинзи, проблемот е паркирање на возила на лица кои не се жители на општината.
Предложи воведување на зонско паркирање во Автокоманда а жителите на
Автокоманда да се ослободат од плаќање.

Член на Совет - Ивица Петровски (коалиција ''За подобра Македонија''):

Предложи воведување на едносмерни улици во населба Автокоманда и
најави иницијатива од граѓаните од улица ''Бапчор''. Едната лента би се искористила
за косо паркирање. Има голема градежна експанзија и нема да се оствари целта со
изградба на монтажните паркинзи.

Градоначалник на Општина Гази Баба - Борис Георгиевски:

Во завршна фаза е ДУП за Автокоманда. Од тие причини ги извести
советниците дека сите сугестии и предлози се добредојдени во оваа фаза на
изготвување на ДУП.

Член на Совет - Андреа Најденовски (коалиција ''За подобра Македонија''):

Не се согласи со дискусиите на Градоначалникот дека одредени работи се
важни а другите помалку важни.

Член на Совет - Дејан Димитровски (коалиција предводена од СДСМ):

Даде осврт на акцијата за отстранување на стари и хаварисани возила која се
одвива и потребата истата да се спроведе на целата територија на општината.

Претседателот на Советот го заклучи претресот по точката и истата ја стави
на гласање.

Советот го донесе Планот за изменување на Планот на програми за развој на
Општина Гази Баба - за изградба на монтажен паркинг во населено место
Автокоманда, со 25 гласа ''ЗА''.

ЕДИНАЕСЕТТА ТОЧКА: Предлог - План за изменување на Планот на
програми за развој на Општина Гази Баба - за изградба на други објекти
(капитални расходи) во населено место Автокоманда - монтажен паркинг кај
плоштадот.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Планот за изменување на Планот на програми за развој на
Општина Гази Баба - за изградба на други објекти (капитални расходи) во населено
место Автокоманда - монтажен паркинг кај плоштадот, со 25 гласа ''ЗА''.

ДВАНАЕСЕТТА ТОЧКА: Предлог - Одлука за донесување на Урбанистички
план за село Гоце Делчев, Општина Гази Баба - Скопје.

Претседателот на Советот отвори претрес по точката.

Член на Совет - Ристо Донев (коалиција ''За подобра Македонија''):

Даде осврт и критика на одредени делови од текстот на Предлог-ДУП.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за донесување на Урбанистички план за село
Гоце Делчев, Општина Гази Баба - Скопје, со 25 гласа ''ЗА''.

ТРИНАЕСЕТТА ТОЧКА: Предлог - Програма за изменување на Програмата
за спорт на Општина Гази Баба за 2019 година.

Претседателот на комисијата за култура, спорт и рекреација - Ристо Донев,
поднесе извештај од седницата одржана на 28.10.2019 година.

Претседателот на Советот отвори претрес по точката.

Член на Совет - Дејан Димитровски (коалиција предводена од СДСМ):

Побара од стручните служби да објаснат одредени ставки од програмата.

Претседателот на Советот го заклучи претресот по точката и истата ја стави
на гласање.

Советот ја донесе Програмата за изменување на Програмата за спорт на
Општина Гази Баба за 2019 година, со 25 гласа ''ЗА''.

Дневниот ред беше исцрпен, Претседателот на Советот - Тони Бојковски ја
заклучи Триесеттата седница на Советот на Општина Гази Баба, во 16,45 часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски

* аудио записот од седницата е составен дел на записникот


